GARAPENERAKO LANKIDETZAREN EUSKAL AGENTZIAREN PLANAREN EBALUAZIOA
	HELBURUAK
	AURREKARIAK
	LORPENAK

	Garapenerako Lankidetzaren Euskal Agentzia sortu eta abiaraztea
	Garapenerako Lankidetzari buruzko otsailaren 22ko 1/2007 Legearen Azken Xedapena betez, Garapenerako Lankidetzaren Euskal Agentzia sortu era arautzen duen ekainaren 19ko 5/2008 Legearen bitartez Garapenerako Lankidetzaren Euskal Agentzia sortu eta arautzen da eta organismo publikotzat eratu da, zuzenbide pribatukoa, autonomoa, ordezkaritzazkoa eta deliberaziozkoa. 
	· Garapenerako Lankidetzaren Euskal Agentziaren antolaketa eta funtzionamenduko erregelamendua onartzen duen martxoaren 23ko 95/2010 Dekretua.
· 2010eko urriaren 14a: Kontseilu Errektorearen eraketa. 
· Garapenerako Lankidetzaren Euskal Agentziaren jarduerak abiaraztea arautzen duen azaroaren 23ko 310/2010 Dekretua.
· 2011ko urtarrilaren 01a: Garapenerako Lankidetzaren Euskal Agentzia jardunean hasi zen aurrekontu propioarekin.
· Urtarrilaren 18ko 6/2011 Dekretuaren bitartez Garapenerako Lankidetzaren Euskal Agentzia Lehendakaritzari atxiki zitzaion.
· 2012ko urriaren 01a: EPE bidez hautatutako lantalde teknikoa txertatzea.

	Gizarte-eragileen parte-hartzea
	Lankidetza-eragileekin izandako elkarrizketa eta komunikazio iraunkorra Lankidetzaren Euskal Kontseiluan eta Erakunde arteko Batzordean islatu behar da.
	Lankidetzaren Euskal Kontseilua
· Garapenerako Lankidetzaren Euskal Agentzia eratu zenetik, Lankidetzaren Euskal Kontseiluak hiru hilean behin gutxienez bilera bat egin du.
· Batzorde iraunkor bat sortu du eta Lankidetzaren Euskal Kontseiluaren osoko bilkurak prestatzen ditu.

· Lankidetzaren Euskal Kontseiluaren barruan Ekintza Humanitarioko Batzordea sortu da.
· 2011ko azarotik 2012ko ekainera bitarte, 2012-15eko Gida Plan Estrategikoa landu zen. Prozesu horri esker, Lankidetzaren Euskal Kontseilua sendotu egin da, entzute aktiboko, azterketako, hausnarketako eta adostasunak bilatzeko espazio den aldetik. Lankidetzaren Euskal Kontseiluak oso modu positiboan balioetsi zuen prozesua eta aldeko txostena egin zuen. 
· Ad hoc Kudeaketa Unitatea sortu zen 2008-11ko Plan Estrategiko eta Zuzendariaren partaidetzaren ebaluazioa egiteko.
Erakunde arteko Batzordea
· Garapenerako Lankidetzaren Euskal Agentzia eratu zenetik, Erakunde arteko Batzordeak urtean bi bilera egin ditu.

Generoari buruzko lan-talde tekniko bat sortu da Batzordeari aholkularitza eta laguntza emateko.

	Antolamendua: agentziak behar beste langile izatea
	Funtzioak eta egitura zehazten dituen antolamenduari buruzko Dekretua onartu gabe dago oraindik; Dekretu horretan zehatz-mehatz deskribatzen da Garapenerako Lankidetzaren Euskal Agentziaren organigrama eta 19 pertsonaz osatuta egongo da, lau arlotan banatuta: Zerbitzuak, Arlo Juridikoa, Plangintza eta Arlo Teknikoa. Kontratuak ekainaren 19ko 5/2008 Legearen 14. artikuluaren araberakoak izango dira eta Agentziaren zuzendaria izango da zuzenean izendatzeko goi-kargu bakarra.
	Agentziaren taldea honela osatuko da:

Zuzendaritza

· Zuzendaria

· Zuzendariordea

· Goi-mailako idazkaria

Ekonomia, Aurrekontua eta Langileak Kudeatzeko Zerbitzua

· Administrazio eta zerbitzuetako arduraduna

· Administrazio Orokorreko teknikaria

· Administrari orokorra

· Informatika-teknikaria

Zerbitzu Juridikoa

· Aholkulari juridikoa

· Administrari orokorra.

Koordinazio Estrategiko eta Teknikoko Zerbitzuak

· Plangintza eta Ebaluazioaren arduraduna

· Koordinazio Teknikoaren arduraduna

· Lankidetzako 6 teknikari (postu bat oraindik bete gabe dago)

· Genero eta Garapeneko teknikaria

	Aurrekontua: Aurrekontu Orokorretan esleitutako guztizko gastuaren % 0,7ra iristea
	Otsailaren 22ko 1/2007 Legearen Bigarren Xedapen Gehigarriaren arabera, 2012. urtean Aurrekontu Orokorretan esleitutako guztizko gastuaren % 0,7 betetzeko bidean, arian-arian garapen-lankidetzarako ekarpenak handitzeko konpromisoa dago. 
	· Krisialdi ekonomikoaren egoeran gauden arren, Eusko Jaurlaritzak Garapenerako Lankidetzaren aldeko apustua egin duela nabarmendu du, munduko pobreziaren eta desberdintasunen aurka borrokatzeko balio duen inperatibo etiko, sozial, politiko eta ekonomikoa den aldetik, eta Garapenerako Lankidetzaren Euskal Agentziari 51.000.000 euroko esleipena egin dio legealdiaren lau urteetan.

· 2012-2015eko Gida Plan Estrategikoaren esparruan, finantziazioari dagokionez, garapenerako finantza-baliabide egonkorrak eta aurreikus daitezkeenak sortzeko eta eusteko apustua egiten da, betiere etorkizun hurbilean % 0,7a lortzeari uko egin gabe.

	Beste jardun batzuk: Garapenerako Lankidetzaren Euskal Agentziaren zuzendaritza-organo den Kontseilu Errektorearen esparruan, garapenerako lankidetzaren arloan Jaurlaritzak dituen ahalmenak mobilizatzeko ekimenak koordinatuko dira.
	
	· 2010eko urtarrilaren Haitin izandako lurrikararen ostean, lankidetza-estrategia koordinatua ezarri zen Eusko Jaurlaritzaren hainbat sailekin (Ertzaintza, Osakidetza eta Nekazaritza) eta gizarte zibileko erakunde batzuekin (GGKEak eta DYA). Horretaz gain, BBK erakundeak 700.000 euroko ekarpena egin zuen larrialdiko proiektuetan laguntzeko.


	Erakunde-harremanak: Eusko Jaurlaritzaren posizionamendu estrategikoa Euskadiko, Espainiako eta Europako beste erakunde publiko batzuen lankidetzarekiko, balio erantsi propio baten ekarpena bilatuta, bikoiztasunak eta disfuntzioak saihestuta, eta aktiboki parte hartuta garapen-lankidetzako Espainiako eta Europako politikaren definizioan.
	
	· 2012. urtean, EBrako Euskadiren Ordezkaritzaren batera, EBren eta Nazio Batuen ekimenei buruzko bi informazio-saio antolatu dira garapenerako lankidetzaren eta lankidetza deszentralizatuaren arloan, GGKEei eta tokiko erakundeei zuzenduta. 2010ean, Garapen Lankidetzaren Euskal Agentzia sortu aurretik, Europar Batasunaren garapenerako lankidetzari buruzko politiketan eskualdeek izan duten garrantzia defendatu zuen Eusko Jaurlaritzak Europako Batzordean.
· 2012ko apirilean, Garapenerako Lankidetzaren Euskal Agentziak Autonomia Erkidegoen eta Garapenerako Lankidetzaren V. Batzarra antolatu zuen; bi egunez, Autonomia Erkidegoetako lankidetza-politiken egoera eta erronkak aztertu zituzten. 
· Garapenerako Lankidetzaren Euskal Agentziak Garapenerako Lankidetzaren Lurralde arteko Batzordeetan parte hartu du eta irizpenak eman ditu 2012rako Nazioarteko Lankidetzaren Urteko Planari eta 2013-2016ko Espainiako Lankidetzari buruzko Gida Planari buruz; Batzorde horiek garapenerako lankidetzako eginkizunak dituzten Administrazio Publikoen arteko kontsultarako, koordinaziorako, itunerako eta lankidetzarako organo dira eta funtzionalki Kanpo Arazoetako Ministerioari atxikita daude.


